
Metodoloji izahlar
Xəstəxanalarda uşaqlar üçün çarpayıların sayına – xəstəxana müəssisələrində ilin əvvəlinə inventar ilə təchiz edilmiş və xəstələr tərəfindən tutulub-tutulmamasından asılı olmayaraq xəstələri qəbul etməyə hazır olan çarpayılar aid edilir. Uşaqların xəstəxana çarpayıları ilə təminatını təyin etmək üçün uşaqların ilin əvvəlinə olan sayına əsasən, «18 yaşadək uşaqların hər 10 000 nəfərinə hesabı ilə çarpayıların sayı» hesablanır.

Körpələr evləri – valideynlərindən məhrum olan 3 yaşadək uşaqlara tərbiyə verən müəssisələrdir. Körpələr evlərində yerlərin və uşaqların sayı təqvim ilinin əvvəlinə hesablanır.

Uşaq evləri – valideyn himayəsindən məhrum olan 3-18 yaşadək uşaqlara tərbiyə verən müəssisələrdir. Uşaq evlərində yerlərin və uşaqların sayı təqvim ilinin əvvəlinə verilir.

Sağlamlıq imkanları məhdud uşaqlar üçün xüsusi internat məktəblərində və internat evlə-rində – xəstə, əqli və fiziki cəhətdən qüsurlu olduğuna görə inkişaf etməyən, oxuyan və oxumayan, həmçinin öz yaşıdları ilə birlikdə ictimai həyatda iştirak etməyən uşaqlar yaşayır. Sağlamlıq imkanları məhdud olan uşaqların sayında rəsmi qaydada qeydə alınmış və sosial təminat orqanlarında uçotda olan uşaqların sayı nəzərə alınır.

